
Тəрбияле бала җанга- 
шатлык, йөзгə аклык китерер.



Хəерле иртə!
Иртəн торып чыгуга
Урап алды чебилəр
Əй сөйлилəр, сөйлилəр:
-Чи –чи,чи- чи-чи...- дилəр.
Казлар əйтə: Ка-га-га,
Ə үрдəклəр: Бак-бак-бак
Нəни бəбкəлəре дə:
-Пип- пип, - дилəр такмаклап
Берсен тотып иркəлим,
Икенчесен иркəлим...
Алар: “ пип- пип- пип”, - дисə,
Мин: “Хəерле иртə!”- дим.
Тукта, тукта! Нишлəргə?
Əле төште хəтергə:
Əнигə бит шулай дип
Онытканмын əйтергə.



Хəерле кич! Тыныч йокы!
   Тəмле əйбер ашагач, авызга рəхəт була. Тəмле сүз 

ишеткəч, күңелгə рəхəт була. Ашый торгач, тəмле 
əйбер бетə. Ə тəмле сүз... Күпме генə тыңласаң да, 
күпме генə кабатласаң да, тəмле сүзнең кадере 
китми, рəхəте əйткəн кешегə дə, ишеткəн кешегə дə 
җитə. Безнең телебездə тəмле сүзлəр бихисап! Төн 
узып, көн туу белəн əйтелə торган сүз: “Хəерле 
иртə!”. Шуны бер отып алсагыз, өйдəгелəрне, 
күршелəрне, дусларны “Хəерле иртə!”  дип 
сəлəмлəргə онытмысыз. Əле тагын”Хəерле 
көн!”,“Хəерле кич!” дигəн сүзлəребез бар.Көнне 
кешелəргə яхшылык, дөньяга иминлек телəп 
башладык. Ə нинди телəк белəн тəмамлыбыз!
Тыныч йокы телəп: “Тыныч йокы, əнием!”,”Тыныч 
йокы, əтием!”,”Тыныч йокы үземə, тыныч йокы 
күземə!”





Исəнмесез!
     Без, “Исəнмесез!” дип исəнлəшəбез. Кайвакытта 

ахырдан кешенең исемен дə кушып əйтəбез: 
“Исəнмесез Зифа апа!”, “Исəнме Мансур!”- дибез.
Яшьтəшлəрнең, дусларның бер – берсенə “Сəлам!” дип 
эндəшүлəре гаеп ителми.

• Өлкəннəр белəн беренче булып сез – кечелəр 
исəнлəшергə тиеш.

• Кызларны беренче булып малайлар сəламли.
• Бер үк кеше белəн көненə берничə мəртəбə 

исəнлəшмилəр. 
    Вакытка карап “Хəерле иртə!”, “Хəерле көн!”, “Хəерле 

кич!” дияргə була.
    Күрдегезме инде, дөрес исəнлəшə белү үзе бер һөнəр 

икəн.Исəнлəшə белеп тə, саубуллашырга оныта торган 
булсагыз,сезне барыбер тəрбияле бала димəслəр.

     Саубуллашу сүзлəребез берничə: “Хушыгыз!”, “Сау 
булыгыз!”, “Сау булып торыгыз!”





Əдəплелек кагыйдəлəре:
• Ашаганда сөйлəшмə
• Табын янына беренче булып утырырга 

ашыкма
• Ризыкны авызыңны йомып чəйнə
• Кешене сөйлəвеннəн бүлдермə
• Кешегə бармагың белəн төртеп күрсəтмə
• Мин сүзен еш кулланма, кабатлама
• “гафу итегез” димичə, кеше сүзенə кушылма
• Ишектəн беренче чыгарга ашыкма. 



Табын янында
• Əти- əнидəн алдан табын янына килеп 

утырма
• Табын янында борыныңны тартма, 

чөмереп ашама
• Аш алдыннан, аштан соң кулыңны ю
• Ипи валчыкларын коеп ашама
• Як- ягыңа карама, ризыксыз калырсың
• Чəеңне чөмереп эчмə
• Вакытында туя бел, кашыгыңны куя бел
• Ашка рəхмəт əйтə бел





Рəхмəт!
  “Рəхмəт!”, “Рəхмəт яусын!”,”

Рəхмəтлəр яусын!”.Бик тəмле 
сүзлəр. Син аларның тəмен үзең дə 
белəсең, чөнки үзеңə генə 
аталганнарын гел-гел ишетеп 
торасың.Ə менə тиешле урында 
үзең дə рəхмəт əйтə бел. Əниең 
белəн син килеп керүгə автобуста 
кемдер сикереп торып урын бирсə - 
“Рəхмəт!”диген.




